
Vísað er til bréfs dags. 1. mars þar sem óskað var umsagnar Barnavemdarstofu 
um þingsályktunartillögu um samstarf ríkis, sveitarfélaga og fleiri aðila í heilbrigðis-, 
trygginga- og félagsmálum, 268. mál. Beðist er velvirðingar á því hve dregist hefur að 
svara erindinu.

Barnaverndarstofa getur tekið undir sjónarmið flutningsmanna tillögunnar um 
að þjónusta, verkaskipting og samstarf innan velferðarkerfisins gæti oftlega verið 
skýrari og skilvirkari. Bamaverndarstofa hefur þó efasemdir um að heppilegt eða unnt 
geti verið að koma á formlegu alhliða samstarfi í heilbrigðist-, trygginga- og 
félagsmálum enda er hér um gríðarlega víðfeðmt svið að ræða. Að mati 
Barnaverndarstofu er tillagan ekki jafn markviss og hún hefði mátt vera, t.d. hefði 
Barnaverndarstofa talið eðlilegra að skipa nefnd þar sem sæti ættu fulltrúar 
ráðuneytanna og jafnvel annarra og þar sem markmiðið væri ekki síður að skoða 
skilgreiningar hinna ýmsu málaflokka, hvort skýra mætti verkaskiptingu og ólíka 
hugmyndafræði og skoða með hliðsjón af þessu möguleika á samstarfi.

Virðingarfyllst 
f.h. Bamavemdarstofu

Hrefna Friðriksdóttir

